
VENDIM I KOMISIONIT PËR ZBATIM
të datës 8.10.2025
për miratimin e lirimit të dytë të mjeteve për Shqipërinë, Malin e Zi dhe Maqedoninë e Veriut në kuadër të Instrumentit për reforma dhe rritje për Ballkanin Perëndimor

VENDIM I KOMISIONIT PËR ZBATIM
të datës 8.10.2025
për miratimin e lirimit të dytë të mjeteve për Shqipërinë, Malin e Zi dhe Maqedoninë e Veriut në kuadër të Instrumentit për reforma dhe rritje për Ballkanin Perëndimor
KOMISIONI EVROPIAN,
duke marrë parasysh Marrëveshjen për funksionimin e Bashkimit Evropian,
duke marrë parasysh Rregulloren e (BE-së) 2024/1449 të Parlamentit dhe  Këshillit Evropian të datës 4 maj 2024 për krijimin e Instrumentit për reforma dhe rritje për Ballkanin Perëndimor,[footnoteRef:1] ndërsa veçanërisht nenin 21(3) nga e njëjta, [1:  Gz. Zyrtare L, 2024/1449, 24.5.2024, ELI: http://data.europa.eu/eli/reg/2024/1449/oj Ky shënim nuk është në kundërshtim me qëndrimet për statusin dhe është në pajtim me Rezolutën 1244/1999 të Këshillit të Sigurimit të OKB-së dhe me mendimin e GJND-së për Deklaratën e Pavarësisë së Kosovës.] 

duke marrë parasysh që:
(1)	Me Rregulloren e (BE-së) 2024/1449 u krijua Instrumenti për reforma dhe rritje për Ballkanin Perëndimor (“Instrumenti”), qëllimi i të cilit është të sigurojë mbështetje nga Bashkimi Evropian për shfrytëzuesit nga Ballkani Perëndimor për periudhën 2024–2027. Kjo mbështetje është në formë të përkrahjes dhe huamarrjes së pakthyeshme për implementimin e reformave të promovuara nga Bashkimi Evropian, veçanërisht reforma gjithëpërfshirëse dhe të qëndrueshme socio-ekonomike dhe reforma lidhur me bazat e procesit të zgjerimit, të harmonizuara me vlerat e Bashkimit, si dhe investime për zbatimin e agjendave reformuese të shfryrëzuesëve. Si reformat ashtu edhe investimet janë në pajtim me parimet e përgjithshme të përcaktuara në nenin 4 të Rregullores së (BE-së) 2024/1449. Komisioni miratoi agjendat reformuese të Shqipërisë, Kosovës, Malit të Zi, Maqedonisë së Veriut dhe Serbisë më 23 tetor të vitit 2024[footnoteRef:2]. Agjendat reformuese paraqesin grupe prioritare të reformave dhe investimeve të synuara për secilin shfryrtëzues dhe shërbejnë si kornizë gjithëpërfshirëse për arritjen e qëllimeve të Instrumentit”. [2:  Vendim i Komisonit për implementim të datës 23 tetor të vitit 2024 për miratimin e agjendave reformuese dhe programit punues shumëvjeçar sipas Instrumentit për reforma dhe rritje për Ballkanin Perëndimor [C(2024) 7375].] 

(2)	Në pajtim me nenin 9(1) të Rregullores së (BE-së) 2024/1449, Komisioni  lidhi  Marrëveshje për Instrumentin me Shqipërinë më 14 shkurt të vitit 2025, me Malin e Zi më 25 shkurt të vitit 2025 dhe me Maqedoninë e Veriut më 2 dhjetor të vitit 2024, për zbatimin e Instrumentit, në të cilin përcaktohen detyrimet dhe kushtet për pagesë të  Instrumentit. Marrëveshjet për Instrumentin të lidhura me Maqedoninë e Veriut, Shqipërinë dhe Malin e Zi hynë në fuqi më 25 shkurt të vitit 2025, 17 mars të vitit 2025 dhe 24 mars të vitit 2025, përkatësisht.
(3)	Çdo Marrëveshje për Instrumentin është plotësuar me Kontratë për huamarrje, siç përcaktohet në nenin 9(2) të Rregullores së (BE-së) 2024/1449. Kontratat për huammarje janë lidhur me Shqipërinë më 27 shkurt të vitit 2025, me Malin e Zi më 23 prill 2025 të vitit dhe me Maqedoninë e Veriut më 22 janar të vitit 2025. 
Kontratat për huammarje të cilat janë të lidhura me Shqipërinë, Malin e Zi dhe Maqedoninë e Veriut hynë në fuqi më 18 mars të vitit 2025, 6 maj të vitit 2025 dhe 13 mars të vitit 2025, përkatësisht.
(4)	Në pajtim me nenin 21(1) të Rregullores së (BE-së) 2024/1449, shfryrtëzuesi duhet dy herë në vit të kërkojë lirimin e mjeteve lidhur me përmbushjen e kushteve për pagesë, të lidhura me hapat sasiore dhe cilësore, të cilat janë përcaktuar në agjendat e tyre reformuese.
(5)	Shqipëria, Mali i Zi dhe Maqedonia e Veriut kërkuan lirimin e mjeteve lidhur me kushtet për pagesë të cilat u përmbushën në periudhën nga hyrja në fuqi të Rregullores së (BE-së) 2024/1449 më 25 maj të vitit 2024 deri më 30 qershor të vitit 2025[footnoteRef:3]. Ky vendim i Komisionit përfshin shumën e mjeteve të cilat duhen të vihet në dispozicion si ndihmë financiare e drejtuar drejtëpërdrejt ndaj shfrytëzuesëve dhe konfirmimin preliminar të shumave, përfshirë edhe përqindjen e ndarë siç është e përckatuar në nenin 5 të Kontratës për huammarje, që duhen t’u paguhen shfrytëzuesëve dhe të vihen në dispozicion përmes Kornizës Investuese për Ballkanin Perëndimor (KIBP-së). [3:  Derisa Mali i Zi dhe Maqedonia e Veriut parashtruan kërkesë për lirimin e mjeteve në kuadër të periudhës së parë të raportimit, për të cilat Komisioni solli vendim më 30 korrik  të vitit 2025 (C(2025) 5201; C(2025) 5199), Shqipëria nuk parashtroi një kërkesë të tillë për lirimin e mjeteve. Kërkesën për lirimin e mjeteve, të parashtruar në kuadër të periudhës së dytë të raportimit dhe e vlerësuar në këtë vendim, poashtu përfshin masa me afate raportimi të cilat përfundojnë  në periudhën e parë të raportimit.] 

(6)	Në pajtim me nenin 9(3) të Rregullores së (BE-së) 2024/1449, pagesa e mbështetjes nga Bashkimi Evropian në kuadër të Instrumentit duhet të zhvillohet në pajtim me kushtet e Marrëveshjes për Instrumentin dhe të Kontratës për huamarrje pas hyrjes së tyre në fuqi. Përveç kësaj, pagesat janë të kushtëzuara me plotësimin e parakushteve nga ana e Shfryrtëzuesit, të përcaktuar në nenin 5 të Rregullores së (BE-së) 2024/1449, dhe me kushtet e përgjithshme të pagesës të përcaktuara në nenin 12 të Rregullores së (BE-së) 2024/1449, si dhe nga përmbushja e volitshme e kushteve për pagesë të përcaktuara në Agjendën reformuese.
(7)	Në pajtim me nenin 21(2) të Rregullores së (BE-së) 2024/1449, pas vlerësimit të saj, Komisioni konkludoi se Shqipëria, Mali i Zi dhe Maqedonia e Veriut i përmbushin parakushtet dhe kushtet e përgjithshme për pagesë.
(8)	Në pajtim me nenin 21(2) të Rregullores së (BE-së) 2024/1449, Komisioni  vlerësoi kërkesën e Shqipërisë për lirimin e mjeteve dhe konkludoi se ajo volitshëm përmbushi 21 nga 41 kushtet për pagesë, të lidhura me hapat sasiore dhe cilësore, siç janë përcaktuar në kërkesën dhe Agjendën Reformuese të saj. Vlerësimi i Komisionit është përfshirë në Aneksin I të këtij vendimi.
(9)	Në pajtim me nenin 21(2) të Rregullores së (BE-së) 2024/1449, Komisioni e vlerësoi kërkesën e Malit të Zi për lirimin e mjeteve dhe konkludoi se ajo volitshëm përmbushi 5 nga 18 kushtet për pagesë, të lidhura me hapat sasiore dhe cilësore, siç janë përckatuar në kërkesën dhe Agjendën Reformuese të saj. Vlerësimi i Komisionit është përfshirë në Aneksin II të këtij vendimi.

(10)	Në pajtim me nenin 21(2) të Rregullores së (BE-së) 2024/1449, Komisioni  vlerësoi kërkesën e Maqedonisë së Veriut për lirimin e mjeteve dhe konkludoi se ajo volitshëm përmbushi 4 nga 16 kushtet për pagesë, të lidhura me hapat sasiore dhe cilësore, siç janë përckatuar në kërkesën dhe Agjendën Reformuese të saj. Vlerësimi i Komisionit është përfshirë në Aneksin III të këtij vendimi.
(11)	Ndihma e paraparë duhet të jetë në pajtim me kushtet dhe procedurat e përcaktuara me masat restriktive [footnoteRef:4] të sjellura në pajtim me nenin 215 të Marrëveshjes për Funksionimin e Bashkimit Evropian. [4:  Shih www.sanctionsmap.eu. Të kesh parasysh se harta e sanksioneve është mjet i IT-së për identifikimin e regjimeve të sanksioneve. Burimi i sanksioneve rrjedh nga aktet juridike të publikuara në Gazetare Zyrtare. Në rast të mospërputhjes, ka përparësi Gazeta Zyrtare.
.] 

(12)	Në pajtim me nenin 1 të Kontratës për huammarje, mbështetja për humarrje është e përbërë prej dy komponentëve: përqindja e ndarë (34,75 %), të cilën Shqipëria, Mali i Zi dhe Maqedonia e Veriut janë të detyruara ta transferojnë në Fondin e Përbashkët Evropian për Ballkanin Perëndimor (FPEBP) në pajtim me Marrëveshjen për kontribut e cila duehet të lidhet me Udhëheqësit e fondit, dhe pjesën tjetër të mbetur nga huamarrja.
(13)	Në pajtim me nenin 6(5) të Rregullores së (BE-së) 2024/1449, shuma e përgjithshme e mbështetjes financiare të pakthyeshme duhet të jetë e disponueshme në kuadër të KIBP-së përmes pagesës së kontributeve në Fondin e Përbashkët Evropian për Ballkanin Perëndimor (FPEBP), i cili është fond i përbashkët i themeluar në kuadër të KIBP-së për pranimin e  kontributeve nga donatorët, dhe ku BEI dhe BERZH janë menaxhues me fondin.
(14)	Në pajtim me nenin 12(2) të Rregullores së (BE-së) 2024/1449, lidhur me financimin e realizuar përmes KIBP-së, mjetet duhet të paguhen në FPEBP vetëm pas pranimit të kërkesave për pagesë nga Menaxherët e fondit. Në këtë drejtim, për mbështetjen e pakthyeshme, Komisioni duhet të lidhë Kontrata për kontribute me Menaxherët e fondit pas mendimit pozitiv të Këshillit Operativ të KIBP-së për propozimet relevante të projekteve investuese, dhe vetëm pas marrjes së dëshmisë se shfrytëzuesit kanë nënshkruar Marrëveshjen e tyre përkatëse për kontribute, në pajtim me nenin 19(2) nga Marrëveshja për Instrumentin. Për pjesën e mbështetjes në formë humarrje të ndarë për KIBP-në, shfrytëzuesit duhet të lidhin Kontrata për kontribute me Menaxherët e fondit pas mendimit pozitiv të Këshillit Operativ i KIBP-së për propozimet relevante për projektet investuese, ndërsa Komisioni duhet të paguajë shumën përkatëse të huamarrjes pas pranimit të Kontratës së nënshrkuar për kontribute.
(15)	Prandaj, duhet të miratohet lirimi i mjeteve, në formë të mbështetjes financiare të pakthyeshme dhe mbështetjes për humarrje, për Shqipërinë, Malin e Zi dhe Maqedoninë e Veriut në kuadër të Instrumentit për reforma dhe rritje për Ballkanin Perëndimor..
(16)	Në pajtim me nenin 13(3) të Marrëveshjes për Instrumentin dhe nenin 6(5) të Kontratës për Huamarrje, parafinancimi i mbështetjes financiare të pakthyeshme dhe mbështetjes për huamarrje duhet të barazohen përmes zbritjes proporcionale nga pagesa e kësteve. Duke marrë parasysh se 18.523.900,10 euro nga mbështetja financiare e pakthyeshme dhe 46.022.112,06 euro nga mbështetja për huamarrje u liruan në favor të Shqipërisë si parafinancim, shumë prej 2.145.508,82 euro nga pagesa duhet të shfrytëzohet për barazimin e pjesës së parafinancimit që është e lidhur me mbështetjen financiare të pakthyeshme, ndërsa  shumë prej 5.330.456,70 euro nga pagesa duhet të shfryrtëzohet për barazimin e pjesës së parafinancimit që është e lidhur me mbështetjen për huamarrje. Duke marrë parasysh se 7.704.063,86 euro nga mbështetja e pakthyeshme financiare dhe 19.140.531,33 euro nga mbështetja për huamarrje u liruan në favor të Malit të Zi si parafinancim, ndërsa një pjesë e kësaj shume është barazuar tashmë me Vendimin për implementim C(2025) 5201 të Komisionit, versioni i fundit, duhet të shfrytëzohet shumë plotësuese prej 173.788,60 euro për barazimin e pjesës së parafinancimit që është e lidhur me mbështetjen financiare të pakthyeshme dhe 431.772,93 euro për barazimin e pjesës së parafinancimit që ka të bëjë me mbështetjen për humarrje. Duke marrë parasysh se 15.073.967,58 euro nga mbështetja financiare e pakthyeshme dhe 37.450.851,13 euro nga mbështetja për huamarrje janë liruar në favor të Maqedonisë së Veriut si parafinancim, ndërsa një pjesë e kësaj shume tanimë ishte e barazuar me Vendimin për Zbatim C(2025) 5199 të Komisionit, versioni i fundit, një shumë prej 343.458,94 euro nga pagesa duhet të shfrytëzohet për barazimin e pjesës së parafinancimit që është e lidhur me mbështetjen financiare të pakthyeshme, ndërsa një shumë prej 853.314,13 euro nga pagesa duhet të shfrytëzohet për barazimin e pjesës së parafinancimit që është e lidhur me mbështetjen për huamarrje.

(17)	Në pajtim me nenin 14 të Marrëveshjes për Instrumentin dhe nenin 7 të Kontratës për huamarrje, shfrytëzuesit parashtruan kërkesa në të cilat janë të shënuara shumat bruto të mbështetjes së pakthyeshme dhe për huamarrje. Në bazë të shumave të parafinancimit që duhet të barazohen, siç është shënuar në arsyetimin 16, në këtë vendim përcaktohen shumat neto që duhet të lirohen, si për mbështetjen e  pakthyeshme, ashtu edhe për mbështetjen për huamarrje. Për qëllimet e nenit 19(2) të Marrëveshjes për Instrumentin dhe nenit 8(4)(e) të Kontratës për Huamarrje, Kontratat për kontribute të cilat duhet të lidhen me Menaxhuesit e fondit nënshkruhen për shumat neto të përcaktuara me këtë vendim, ndërsa jo për shumat bruto të shënuara në kërkesat e shfrytëzuesëve.
Vendos siç vijon:
Neni 1
Miratimi i lirimit për mbështetjen e pakthyeshme për Shqipërinë
(1)	Në bazë të vlerësimit të kushteve për pagesë, komponenta e mbështetjes financiare e pakthyeshme në kuadër të kërkesës për lirimin e dytë të mjeteve sipas Instrumentit për reforma dhe rritje për Shqipërinë përcaktohet në shumën-bruto prej 30.650.126,02 euro.
(2)	Në pajtim me nenin 13(3) të Marrëveshjes për Instrumentin, vlera prej 2.145.508,82 euro nga pagesa shfrytëzohet për barazimin n e pjesës së parafinancimit  që ka të bëjë me mbështetjen financiare tëpakthyeshme.


(3)	Shuma-neto prej 28.504.617,19 euro lirohet në pajtim me kushtet nga Marrëveshja për Instrumentin.
(4)       Shuma e përcaktuar në paragrafin 3 vihet në dispozicion të KIBP-së, me kusht që Shqipëria paraprakisht ta lidhë Marrëveshjen për kontribut me BEI-n dhe BERZH-in, dhe lidhja e mëpasëshme e kontratave të tilla për kontribut nga ana e Komisonit me të njëjtat institucione, në cilësinë e Menaxherëve me fondin e FPEBP-së. Kjo paguhet pas pranimit të kërkesave për pagesë nga Menaxherët me fonde.
Neni 2
Miratimi i lirimit për mbështetjen e huamarrjes për Shqipërinë
(1)	Në bazë të vlerësimit të kushteve për pagesë, komponenta për mbështetje për huamarrje, në kuadër të kërkesës për lirimin e dytë të mjeteve sipas Instrumentit për reforma dhe rritje për Shqipërinë, përcaktohet në shumën-bruto prej 76.149.381,40 euro.
(2)	Në pajtim me nenin 6(5) të Kontratës për huamarrje, shuma prej 5.330.456,70 euro nga pagesa shfrytëzohet për barazimin e pjesës nga parafinacimi e cila i referohet mbështetjes për huamarrje.
(3)	Shuma neto prej 70.818.924,71 euro lirohet në pajtim me kushtet nga Кontrata për huamarrje.
(4)	Në pajtim me Kontratën për huamarrje, shuma neto ndahet në dy komponentë: 24.609.576,34 euro, që i korrespondon përqindjes së caktuar (34,75%) dhe që duhet të jetë e disponueshme përmes KIBP-së; dhe 46.209.348,37 euro, e cila paraqet pjesën e mbetur nga huamarrja.
(5)	Komisioni i paguan Shqipërisë shumën prej 46.209.348,37 euro, që i korrespondon pjesës së mbetur nga huamarrja të shënuar në paragrafin 4.
(6)	Shuma prej 24.609.576,34 euro, që i korrespondon përqindjes së ndarë (34,75%) nga mbështetja për huamarrje, i paguhet Shqipërisë pas pranimit të Marrëveshjes nga Komisioni për kontribut gjë që përfshin shumën e njëjtë, të lidhur me BEI-n dhe BERZH-in, në cilësinë të Menaxherëve me fondin e FPEBP-së, dhe pas pagesës së pjesës së mbështetjes për huamarrje nga parafinancimi lidhur me përqindjen e ndarë (34,75%) për Shqipërinë.
Neni 3
Miratimi i pagesës për mbështetjen e pakthyeshme për Malin e Zi
(1)	Në bazë të vlerësimit të kushteve për pagesë, komponenta për mbështetje për huamarrje, në kuadër të kërkesës për lirimin e dytë të mjeteve sipas Instrumentit për reforma dhe rritje për Malin e Zi, përcaktohet në shumën-bruto prej 2.493.762,58 euro.



(2)	Në pajtim me nenin 13(3) të Marrëveshjes për Instrumentin, shuma prej 173.788,60 euro nga pagesa shfrytëzohet për barazimin e pjesës nga parafinancimi që i referohet mbështetjes financiare tëpakthyeshme.
(3)	Shuma-neto prej 2.319.973,97 euro lirohet në pajtim me kushtet nga Marrëveshja për Instrumentin.
(4)	Shuma e përcaktuar në paragrafin 3 vihet në dispozicion të KIBP-së, me kusht që Mali i Zi paraprakisht ta lidhë Marrëveshjen për kontribut me BEI-n dhe BERZH-in, dhe lidhja e mëpasëshme e kontratave të tilla për kontribut nga ana e Komisonit me të njëjtat institucione, në cilësinë e Menaxherëve me fondin e FPEBP-së. Kjo paguhet pas pranimit të kërkesave për pagesë nga Menaxherët me fonde.
Neni 4
Miratimi i lirimit i mbështetjes për huamarrje për Malin e Zi
(1)	Në bazë të vlerësimit të kushteve për pagesë, komponenta për mbështetje për huamarrje, në kuadër të kërkesës për lirimin e dytë të mjeteve sipas Instrumentit për reforma dhe rritje për Malin e Zi, përcaktohet në shumën-bruto prej 6.195.683,43 euro.
(2)	Në pajtim me nenin 6(5) të Marrëveshjes për huamarrje, shuma prej 431.772,93 euro nga pagesa shfrytëzohet për barazimin e pjesës nga parafinacimi e cila i referohet mbështetjes për huamarrje.
(3)	Shuma neto prej 5.763.910,49 euro lirohet në pajtim me kushtet nga Marrëveshja për huamarrje.
(4)	Në pajtim me Marrëveshjen për huamarrje, shuma neto ndahet në dy komponente: 2.002.958,90 euro, që i korrespondon përqindjes së ndarë (34,75%) dhe që duhet të jetë e disponueshme përmes KIBP-së; dhe 3.760.951,60 euro, e cila paraqet pjesën e mbetur nga huamarrja.
(5)	Komisioni i paguan Malit të Zi shumën prej 3.760.951,60 euro, që i korrespondon pjesës së mbetur nga huamarrja të shënuar në paragrafin 4.
(6)	Shuma prej 2.002.958,90 euro, që i korrespondon përqindjes së ndarë (34,75%) nga mbështetja për huamarrje, i paguhet Malit të Zi pas pranimit të Marrëveshjes nga  Komisioni për kontribut gjë që përfshin të njëjtën shumë, të lidhur me BEI-n dhe BERZH-in, në cilësinë të Menaxherëve me fondin e FPEBP-së, dhe pas pagesës së pjesës së mbështetjes për huamarrje nga parafinancimi lidhur me përqindjen e ndarë (34,75%) për Shqipërinë.




Neni 5
Miratimi i lirimit të mbështetjes së pakthyeshme për Maqedoninë e Veriut
(1)	Në bazë të vlerësimit të kushteve për pagesë, komponenta për mbështetje për huamarrje, në kuadër të kërkesës për lirimin e dytë të mjeteve sipas Instrumentit për reforma dhe rritje për Maqedoninë e Veriut, përcaktohet në shumën-bruto prej 4.915.090,31euro
(2)	Në pajtim me nenin 13(3) të Marrëveshjes për huamarrje, shuma prej 343.458,94 euro nga pagesa shfrytëzohet për barazimin e pjesës nga parafinacimi e cila i referohet mbështetjes për huamarrje.
(3)	Shuma neto prej 4.571.631,37 euro lirohet në pajtim me kushtet nga Marrëveshja për huamarrje.
(4)	Shuma e përcaktuar në paragrafin 3 vihet në dispozicion të KIBP-së, me kusht që Maqedoninë e Veriut paraprakisht ta lidhë Marrëveshjen për kontribut me BEI-n dhe BERZH-in, dhe lidhja e mëpasëshme e kontratave të tilla për kontribut nga ana e Komisonit me të njëjtat institucione, në cilësinë e Menaxherëve me fondin e FPEBP-së. Kjo paguhet pas pranimit të kërkesave për pagesë nga Menaxherët me fonde..

Neni 6
Miratimi i lirimit të mbështetjes për huamarrje për Maqedoninë e Veriut
(1)	Në bazë të vlerësimit të kushteve për pagesë, komponenta për mbështetje për huamarrje, në kuadër të kërkesës për lirimin e dytë të mjeteve sipas Instrumentit për reforma dhe rritje për Maqedoninë e Veriut, përcaktohet në shumën-bruto prej 12.211.404,49 euro
(2)	Në pajtim me nenin 6(5) të Marrëveshjes për huamarrje, shuma prej 853.314,13 euro nga pagesa shfrytëzohet për barazimin e pjesës nga parafinacimi e cila i referohet mbështetjes për huamarrje.
(3)	Shuma neto prej 11.358.090,36 euro lirohet në pajtim me kushtet nga Marrëveshja për huamarrje
(4)	Në pajtim me Marrëveshjen për huamarrje, shuma neto ndahet në dy komponente: 3.946.936,40 euro, që i korrespondon përqindjes së ndarë (34,75%) dhe që duhet të jetë e disponueshme përmes KIBP-së; dhe 7.411.153,96 euro, e cila paraqet pjesën e mbetur nga huamarrja.
(5)	Komisioni i paguan Maqedonisë së Veriut shumën prej 7.411.153,96 euro, që i korrespondon pjesës së mbetur nga huamarrja të shënuar në paragrafin 4.



(6)	Shuma prej 3.946.936,40 euro, që i korrespondon përqindjes së ndarë (34,75%) nga mbështetja për huamarrje, i paguhet Maqedonisë së Veriut pas pranimit të Marrëveshjes nga  Komisioni për kontribut gjë që përfshin të njëjtën shumë, të lidhur me BEI-n dhe BERZH-in, në cilësinë të Menaxherëve me fondin e FPEBP-së, dhe pas pagesës së pjesës së mbështetjes për huamarrje nga parafinancimi lidhur me përqindjen e ndarë (34,75%) për Maqedoninë e Veriut.

Bruksel, 8.10.2025
Për Komisionin
Marta KOS
Anëtare e Komisionit
image1.jpeg




